
CYFLWYNIAD

Gweinidogion Cymru sy’n gyfrifol am gefnffyrdd yng Nghymru.  Mae’r A40 i’r gorllewin 
o Sanclêr yn gyswllt cefnffordd allweddol rhwng y de-ddwyrain a Hwlffordd, sy’n borth 
i borthladdoedd Aberdaugleddau, Abergwaun a Doc Penfro, yn ogystal ag economi 
twristiaeth canolbarth a gogledd Sir Benfro. 

Yn hanesyddol, mae’r rhan o’r A40 rhwng Sanclêr a Hwlffordd yn cysylltu pentrefi bach 
ac, fel y cyfryw, roedd sawl rhan o’r A40 yn rhedeg drwy’r cymunedau hyn, gan arwain 
at faterion yn ymwneud â gwahanu cymunedau, pryderon am lygredd aer a sŵn a 
phroblemau o ran diogelwch. Ar hyn o bryd, prin yw’r cyfleoedd goddiweddyd diogel 
ar yr A40 rhwng Hwlffordd a Sanclêr, sy’n achosi amseroedd teithio annibynadwy a 
rhwystredigaeth i yrwyr, yn enwedig yn ystod misoedd prysur yr haf. 

Ar ôl ystyried amrywiaeth o opsiynau posibl, mae Gweinidogion Cymru yn cynnig y dylid 
creu rhan 1.76km newydd o Gefnffordd yr A40 i’r de o gefnffordd bresennol yr A40 rhwng 
Cylchfan Penblewin a Chroesffordd Maencoch. Byddai rhannau segur yr A40 bresennol 
rhwng Cylchfan Penblewin a Chroesffordd Maencoch yn cael eu hailddosbarthu a’u 
hisraddio, gyda’r berchenogaeth drostynt yn dychwelyd i’r awdurdod priffyrdd lleol.

Yr enw ar y Cynllun arfaethedig yw Gwelliannau i’r A40 rhwng Penblewin a Chroesffordd 
Maencoch (y cyfeirir ato fel “Cynllun” o hyn ymlaen). Dangosir lleoliad y Cynllun yn  
Ffigur 1.

Adroddiad Asesu Cynllun (yr “Adroddiad”) yw’r ddogfen hon, sy’n disgrifio’r cynigion mewn 
iaith annhechnegol, gan ganolbwyntio ar yr agweddau hynny nad ydynt yn ymwneud â’r 
amgylchedd. Mae’n egluro hanes y cynllun a chefndir y broses o ddewis llwybr. 

Mae Adran 2 o’r Datganiad Amgylcheddol yn cynnwys disgrifiad llawn o’r  
Cynllun arfaethedig. 

Mae’r Adroddiad yn ategu’r ‘Gorchmynion Statudol drafft’ a gyhoeddwyd. Mae’r rhain yn 
nodi’r canlynol: yr hawliau (o dan Ddeddf Priffyrdd 1980) a fyddai gan Weinidogion Cymru 
i adeiladu’r Cynllun newydd; y tir y byddai ei angen i adeiladu’r Cynllun; a’r gwaith lliniaru 
amgylcheddol y byddai angen ei wneud. Mae tri Gorchymyn Statudol drafft, sef:

a.	Gorchymyn Cefnffordd Llundain i Abergwaun (A40) (Gwelliant Penblewin i Groesffordd 
Maencoch a Thynnu Statws Cefnffordd) 202- (y cyfeirir ato fel “Gorchymyn Llinell” o hyn 
ymlaen)

b.	Gorchymyn Cefnffordd Llundain i Abergwaun (A40) (Gwelliant Penblewin i Groesffordd 
Maencoch) (Ffyrdd Ymyl) 202- (y cyfeirir ato fel “Gorchymyn Ffyrdd Ymyl” o hyn 
ymlaen)

c.	 Gorchymyn Prynu Gorfodol (Cefnffordd Llundain i Abergwaun (A40) (Gwelliant 
Penblewin i Groesffordd Maencoch) Gweinidogion Cymru 202- (y cyfeirir ato fel 
“Gorchymyn Prynu Gorfodol” o hyn ymlaen)

Cyhoeddwyd y Gorchmynion Statudol drafft ar 29 Gorffennaf 2020.

Nid yw’r Adroddiad hwn yn ymdrin yn fanwl â’r agweddau amgylcheddol ar y Cynllun; 
mae’r rhain wedi’u cynnwys yn y Datganiad Amgylcheddol. Mae’r Datganiad Amgylcheddol 
yn nodi prif effeithiau amgylcheddol y Cynllun ac yn disgrifio’r mesurau arfaethedig i osgoi, 
unioni neu leihau’r effeithiau hyn a gwella’r amgylchedd lle y bo hynny’n ymarferol. Mae 
Crynodeb Annhechnegol sy’n disgrifio’r Datganiad Amgylcheddol mewn iaith glir hefyd ar 
gael. Dylid darllen yr Adroddiad hwn ar y cyd â’r Crynodeb Annhechnegol.

Ffigur 2: Amrywiaeth o fathau o draffig yn defnyddio’r A40 (yn edrych i’r gorllewin tuag at 
Croesffordd Maencoch)

Ffigur 1: Lleoliad y Cynllun

At ei gilydd, ffordd unffrwd 7.3 o led yw'r A40 rhwng Sanclêr a Hwlffordd. Mae chwe rhan 
sy'n cynnig cyfleoedd goddiweddyd penodol, dwy tua'r dwyrain a phedair tua'r gorllewin. 
Mae hyn yn gyfystyr â thua 13% o gyfanswm hyd y ffordd, sef 32.5km, sydd ymhell islaw'r 
gymhareb 30% a gynghorir ar gyfer y math hwn o lwybr. Lle mae cyfleoedd goddiweddyd 
dynodedig yn bodoli, ar hyn o bryd nid ydynt wedi'u gwasgaru ar hyd yr A40. Felly, mae 
yna rannau hir i'r ddau gyfeiriad lle nad oes unrhyw gyfleoedd goddiweddyd diogel. 

Mae mathau amrywiol o gyffyrdd ar hyd y ffordd, gan gynnwys cylchfannau un lefel, 
croesffyrdd croesgam, cyffyrdd tair ffordd (gydag ynysoedd ffug a hebddynt) a thua 200 
o ffyrdd mynediad uniongyrchol i eiddo, ffermydd a chaeau. Mae'r rhain yn cyfrannu at y 
materion gweithredol ar hyd y llwybr. 

Mae sawl eiddo yn wynebu'r gefnffordd, ac mae ganddynt fynediad uniongyrchol iddi. 
Mae'n anodd gweld ymlaen ar y ffordd, gyda'r gwelededd islaw'r gofyniad sylfaenol mewn 
mannau, sy'n golygu bod mwy o risg o wrthdrawiadau â cherbydau wrth y mynedfeydd 
uniongyrchol.

Nid yw cyffordd Croesffordd Maencoch yn cyrraedd safonau dylunio modern. Gall 
gwelededd gwael a chynllun is-safonol y gyffordd arwain at ddamweiniau difrifol.  

Mae difrifoldeb damweiniau yn arwyddocaol uwch na’r cyfartaledd stategol am safon yr 
heol. Symudiadau oddiweddyd yw prif achos damweiniau rhwng Penblewin a Croesffordd 
Maencoch. Rhestrwyd trefn y ffyrdd fel ffactor cyfrannol am sawl damwain ar y groesffordd. 
Bu damwain angheuol wrth y gyffordd yn 2018.

Mae diffyg cyfleoedd goddiweddyd yn arwain at amseroedd teithio gwael ac yn achosi 
rhwystredigaeth i yrwyr. Gall hyn arwain at yrwyr yn goddiweddyd mewn mannau peryglus 
a mwy o risg o wrthdrawiadau. Mae'r rhesi hir rheolaidd o gerbydau nwyddau trwm o'r 
porthladdoedd fferi a cherbydau amaethyddol araf yn golygu ei bod hi'n anodd rhagweld 
amseroedd teithio.

Mae lefelau uchel o draffig ar hyd yr A40 ar adegau penodol o'r flwyddyn (yn enwedig 
yn ystod misoedd yr haf) yn golygu bod traffig araf yn ei gwneud hi'n anodd rhagweld 
amseroedd teithio, ac mae diffyg cyfleoedd goddiweddyd yn gwneud y sefyllfa'n waeth. 

Mae'r amrywiaeth o fathau o draffig sy'n defnyddio'r ffordd hefyd yn cyfrannu at amseroedd 
teithio annibynadwy, rhwystredigaeth i yrwyr, achosion peryglus  
o oddiweddyd a gwrthdrawiadau.

Mae diffyg cysylltiadau trafnidiaeth gyhoeddus strategol yn Sir Benfro yn gyffredinol yn 
golygu bod pobl yn dibynnu ar geir preifat i deithio rhwng trefi. 

AMODAU PRESENNOL2

Ffigur 3: Yr A40 wrth Gyffordd Croesffordd Maencoch yn edrych tua’r gorllewin

PAM MAE ANGEN Y CYNLLUN

Mae'r A40 yn llwybr strategol cenedlaethol a rhyngwladol, ac mae'n rhan o'r Rhwydwaith 
Trafnidiaeth Traws-Ewropeaidd. Ar lefel ranbarthol a lleol, mae'n gwasanaethu: tref sirol 
Hwlffordd, economi dwristiaeth canolbarth a gogledd Sir Benfro, porthladd Abergwaun a 
thref ddiwydiannol Aberdaugleddau yn y de. 

Er gwaethaf hyn, mae ansawdd y rhan hon o'r A40 rhwng Sanclêr a Hwlffordd yn gymharol 
wael. Mae wedi'i disgrifio'n flaenorol o fewn y Blaenrhaglen Cefnffyrdd Cenedlaethol fel un 
o rannau gwaethaf y Rhwydwaith Trafnidiaeth Traws-Ewropeaidd yn y Deyrnas Unedig.

Nododd astudiaeth yn unol ag Arweiniad ar Arfarnu Trafnidiaeth Cymru (WelTag) 
broblemau yr oedd angen mynd i’r afael â nhw ar yr A40 ar hyd y coridor rhwng Penblewin 
a Chroesffordd Maencoch, a oedd yn cynnwys amrywiaeth o broblemau gwirioneddol a 
chanfyddedig: 

1.	Nid yw Cyffordd yr A40 yng Nghyffordd Maencoch yn cyrraedd safonau dylunio modern. 
Gall gwelededd gwael a chynllun is-safonol y gyffordd arwain at ddamweiniau difrifol.

2.	Mae diffyg cyfleoedd goddiweddyd yn arwain at amseroedd teithio gwael ac yn achosi 
rhwystredigaeth i yrwyr.

3.	Mae’r rhesi hir achlysurol o nwyddau cerbydau trwm o’r porthladdoedd fferi a cherbydau 
amaethyddol araf yn golygu ei bod hi’n anodd rhagweld amseroedd teithio, ac mae 
diffyg cyfleoedd goddiweddyd yn gwneud y sefyllfa’n waeth. 

4.	Mae lefelau uchel o draffig ar hyd yr A40 ar adegau penodol o’r flwyddyn (yn enwedig 
yn ystod misoedd yr haf) yn golygu bod traffig araf yn ei gwneud hi’n anodd rhagweld 
amseroedd teithio, ac mae diffyg cyfleoedd goddiweddyd yn gwneud y sefyllfa’n waeth. 

5.	Mae llawer o gyffyrdd ffyrdd ymyl a ffyrdd mynediad uniongyrchol i eiddo a chaeau 
amaethyddol oddi ar yr A40, sy’n cyfrannu at broblemau gweithredol ar hyd y ffordd.  

6.	Mae amrywiaeth o fathau o draffig yn defnyddio’r ffordd, sy’n cyfrannu at 
annibynadwyedd amseroedd teithio, rhwystredigaeth i yrwyr, achosion peryglus o 
oddiweddyd a gwrthdrawiadau. 

7.	Mae diffyg cysylltiadau trafnidiaeth gyhoeddus strategol yn Sir Benfro yn gyffredinol yn 
golygu bod pobl yn dibynnu ar geir preifat i deithio rhwng trefi. 

Mae’r cynigion hyn yn cefnogi cyfeiriad ac amcanion polisi Llywodraeth Cymru a nodir 
yn ei Rhaglen Lywodraethu ‘Symud Cymru Ymlaen’ (2016) a’i Strategaeth Genedlaethol 
‘Ffyniant i Bawb’ (2017) y ‘Cynllun Cyllid Trafnidiaeth Cenedlaethol’ (2019), ‘Strategaeth 
Drafnidiaeth Cymru 2008’ a ‘Polisi Cynllunio Cymru’ (2018). 

Ystyriwyd ystod eang o ddeddfwriaeth a dogfennau polisi fel rhan o waith datblygu’r 
Cynllun, gan gynnwys Deddf Llesiant Cenedlaethau’r Dyfodol (Cymru) 2015, Deddf 
yr Amgylchedd 2016, Deddf Teithio Llesol (Cymru) 2013 a Chynlluniau Datblygu Lleol 
perthnasol. Mae Adran 5 o’r Datganiad Amgylcheddol yn adrodd ar yr holl ddeddfwriaeth a 
pholisïau a ystyriwyd wrth ddatblygu’r Cynllun. 

Cytunwyd ar wyth Amcan strategol fel rhan o Grŵp Adolygu Arweiniad ar Arfarnu a 
Chynllunio Trafnidiaeth Cymru (WelTAG), sef: 

POLISÏAU AC AMCANION

A1
Cynyddu cydnerthedd y rhwydwaith a gwella hygyrchedd ar hyd y coridor 
trafnidiaeth o’r dwyrain i’r gorllewin i gyrchfannau twristiaeth, cymunedol a 
chyflogaeth allweddol.

A2
Gwella ffyniant a chynnig mynediad gwell i dref sirol Hwlffordd, Ardal Fenter 
Dyfrffordd y Ddau Gleddau a phorthladdoedd Abergwaun, Aberdaugleddau a Doc 
Penfro yn y gorllewin.

A3 Lleihau nifer yr achosion o wahanu  
cymunedau a sicrhau buddiannau o ran iechyd ac amwynder. 

A4 Gwella diogelwch wrth Gyffordd Croesffordd Maencoch (gan gynnwys diogelwch 
canfyddedig) a lleihau nifer a difrifoldeb y gwrthdrawiadau.

A5 Hyrwyddo dulliau teithio llesol drwy feicio, marchogaeth a cherdded er mwyn rhoi 
cyfleoedd i fyw bywydau iach.

A6
Darparu cynllun sy’n hyrwyddo cynhwysiant cymdeithasol ac yn integreiddio â’r 
rhwydwaith trafnidiaeth lleol er mwyn cysylltu cymunedau lleol â chanolfannau 
trafnidiaeth allweddol yn well. 

A7 Darparu prosiect sy’n gynaliadwy mewn Cymru sy’n gyfrifol ar lefel fyd-eang, gan 
gymryd camau i leihau neu wrthbwyso gwastraff a charbon.

A8 Rhoi ystyriaeth ddyledus i effaith trafnidiaeth ar yr amgylchedd a gwneud 
gwelliannau pan fo hynny’n ymarferol. 

4

HANES Y PROSIECT A CHYNIGION AMGEN

Mae cryn dipyn o waith datblygu wedi'i wneud yn y gorffennol, sydd wedi llywio lleoliad 
gwelliannau arfaethedig a dewis ddyluniad unrhyw welliannau i'r briffordd ar hyd yr A40 
rhwng Sanclêr a Hwlffordd. 

Ym mis Tachwedd 2001, cyhoeddodd Llywodraeth Cynulliad Cymru Fframwaith 
Trafnidiaeth Cymru. Roedd hwn yn nodi bod astudiaeth amlfoddol wedi'i chynnal o goridor 
trafnidiaeth Gorllewin Cymru o'r dwyrain i'r gorllewin, a ddaeth i'r casgliad bod angen 
gwella'r A40 i'r gorllewin o Sanclêr. 

Ym mis Mawrth 2002, cyhoeddwyd Blaenraglen y Cefnffyrdd, a oedd yn cynnwys yr A40 
i'r gorllewin o Sanclêr. Ystyriwyd gwelliannau trafnidiaeth cyhoeddus yn yr astudiaeth 
amlfoddol a gyfeiriwyd ati yn gynharach, a ddaeth i'r casgliad bod costau gwaith i 
wella gwasanaethau i deithwyr yn debygol o fod yn fwy na'r refeniw, ac felly y byddai 
angen cymhorthdal gweithredu. Cydnabuwyd hefyd na fyddai gwelliannau i drafnidiaeth 
gyhoeddus yn gostwng lefelau traffig ar gefnffordd yr A40. Felly, llywiodd gwaith cynnar y 
penderfyniad i fynd ar drywydd gwelliannau i'r A40 ac archwiliodd astudiaeth o opsiynau o 
ran llwybrau opsiynau ffordd unffrwd a ffordd ddeuol. 

Yn 2004, cyhoeddwyd dau gynllun gwella ffordd unffrwd ar gyfer yr A40 tua'r gorllewin o 
Sanclêr:

a.	Yr A40 rhwng Penblewin a Pharc Slebech 

b.	Yr A40 rhwng Llanddewi Felffre a Phenblewin. 

Cwblhawyd y cyntaf o'r rhain, sef yr A40 rhwng Penblewin a Pharc Slebech, ym mis 
Mawrth 2011. 

Ym mis Gorffennaf 2013, cyhoeddodd Edwina Hart AC CStJ MBE, Gweinidog yr Economi, 
Gwyddoniaeth a Thrafnidiaeth, ddatganiad ysgrifenedig yn amlinellu ei blaenoriaethau o 
ran Trafnidiaeth. Roedd y datganiad yn cynnwys y canlynol:

“Mae Bwrdd Ardal Fenter Dyfrffordd y Ddau Gleddau wedi pennu y dylid rhoi blaenoriaeth i 
wella’r A40, ac mae’n fwriad gen i ddatblygu ymhellach y gwelliannau a gynigiwyd eisoes.” 

Yn 2014, comisiynodd Llywodraeth Cymru ddiweddariad i'r gwaith a gwblhawyd yn 2004 
(a adolygwyd yn 2008) er mwyn gwerthuso a oedd newidiadau i amodau yn y rhanbarth yn 
cyfiawnhau rhagor o ymyriadau trafnidiaeth ar hyn yr A40. Roedd hyn yn cynnwys arfarnu 
opsiynau wrth Groesffordd Maencoch. 

Yn 2017, mynegodd y rhai a oedd yn bresennol yn yr Arddangosfa Gwybodaeth i’r 
Cyhoedd ar y Gwelliannau i'r A40 rhwng Llanddewi Felffre a Phenblewin gefnogaeth i 
welliannau pellach i'r A40 rhwng Penblewin a Chroesffordd Maencoch.  

Ym mis Awst 2018, rhoddodd Ysgrifennydd y Cabinet dros yr Economi a Thrafnidiaeth, 
Ken Skates AC, gadarnhad ysgrifenedig i'r Uwch-grwner mewn ymateb i'r ymchwiliad i 
farwolaeth gyrrwr wrth ymuno â'r A40 wrth Groesffordd Redstone, y byddai ymchwiliadau'n 
cael eu cynnal i ystyried gwella diogelwch wrth gyffyrdd a chynnig mwy o gyfleoedd 
goddiweddyd diogel ar hyd yr A40, gan gynnwys gwelliannau wrth Groesffordd Maencoch.

Ym mis Ionawr 2019, aeth cwmni Arup (wedi'i gefnogi gan RML) ati i ymchwilio i'r 
problemau, gan ddatblygu atebion effeithiol posibl i fynd i'r afael â'r problemau o ran 
trafnidiaeth ar hyd yr A40 rhwng Cylchfan Penblewin a Chroesffordd Maencoch ar gyfer 
Llywodraeth Cymru. 

Ym mis Gorffennaf 2019, cyhoeddwyd Gorchmynion drafft ar gyfer y Gwelliannau i'r A40 
rhwng Llanddewi Felffre a Phenblewin. Cynhaliwyd Ymchwiliad Lleol Cyhoeddus (PLI) ar 
gyfer y Cynllun ym Mawrth 2020. Mae Llywodraeth Cymru’n aros am Adroddiad  
yr Arolygydd.

Gwnaed rhagor o waith datblygu ar gyfer prosiect yr A40 rhwng Penblewin a Chroesffordd 
Maencoch. Arweiniodd hyn at nifer o opsiynau o ran llwybrau arfaethedig 
(fel y gwelir yn Ffigur 5, sydd yng nghefn y ddogfen yma):

•	 Opsiwn 1A - Llwybr Gogleddol gyda cyffordd Croesffordd Maencoch;

•	 Opsiwn 1B - Llwybr Gogleddol heb Gyffordd Croesffordd Maencoch;

•	 Opsiwn 2A - Llwybr Deheuol gyda cyffordd Croesffordd Maencoch.

Yn dilyn adborth a gafwyd yn yr Arddangosfa Gwybodaeth gyntaf i’r Cyhoedd, datblygwyd 
opsiwn arall, sef Opsiwn 2B – Llwybr Deheuol heb Gyffordd Croesffordd Maencoch, a 
chafodd rhagor o waith ymgysylltu â'r cyhoedd ei wneud. 

Yn ystod ymgynghoriad cyhoeddus rhwng Gorffennaf a Medi 2019, gwelwyd cefnogaeth 
glir i Opsiwn 2B, ynghyd â chefnogaeth i fesurau Teithio Llesol a oedd yn rhan o’r  
cynigion israddio.  

Yn dilyn yr Ymgynghorid Cyhoeddus, cyhoeddodd Llywodraeth Cymru Llwybr  
a Ffefrir yn Rhagfyr 2019. Cynhaliwyd Arddangosiad Gwybodaeth i’r Cyhoedd ar ol hyn i 
esbonio datblygiadau’r cynllun i’r cyhoedd ac i wrando ar eu adborth, sydd wedi’u gynnwys 
ble’n bosib.

Ffigur 4 - I’r gogledd o’r A40 yn edrych tua’r de-orllewin tuag at Cartref Gofal Blaenmarlais

Byddai Ffyrdd Mynediad Preifat newydd neu wedi’u gwyro yn cael eu darparu yn lle’r rhai y 
byddai’r Cynllun yn effeithio arnynt.

Byddai’r Cynllun yn dechrau tua 550m i’r gorllewin o Groesffordd Maencoch lle mae’r A40 
esgynnol bresennol yn pasio pasio’r eiddo a elwir Sodston Lodge. Byddai pwll/basn lleihau 
dŵr newydd (Pwll A) yn cael ei ddarparu i’r de o’r A40 ac i’r gogledd-ddwyrain o’r eiddo a 
elwir Barc Jacob. 

Wrth deithio tua’r dwyrain, byddai’r Cynllun yn gadael llinell yr A40 bresennol yn Sodston 
Lodge ar hyd lôn sengl, gan deithio’n raddol tua’r de wrth ddynesu at y B4313 Heol 
Redstone presennol. 

I’r dwyrain o Sodston Lodge, byddai ffordd gyswllt newydd yn darparu ffordd i mewn ac 
allan o’r A40 i Ffordd Maencoch tua’r gorllewin (B4313). Byddai’r ffordd gyswllt yn gadael 
y B4313 drwy gyffordd tair ffordd syml wedi’i lleoli gyferbyn â Chartref Gofal Blaenmarlais.  
Dangosir hyn yn Ffigur 7.  

Y CYNLLUN

Ffigur 6: Enghraifft o  Ffordd Lydan Sengl 2+1 (A477 Sanclêr i Ros-goch)

Byddai'r Cynllun yn cynnwys Ffordd Lydan Sengl 2+1 1.76km o hyd. Byddai hon yn 
darparu dwy lôn tua'r gorllewin ac un lôn tua'r dwyrain drwy gydol y Cynllun. Mae enghraifft 
i'w gweld yn Ffigur 6. 

6



9Gwelliannau’r A40 Penblewin i Groesffordd Maencoch
Adroddiad Asesu Cynllun Cam 3

Ni fyddai modd cael mynediad i'r ffordd gyswllt oddi ar gerbytffordd arfaethedig yr A40 tua'r 
gorllewin.  Yn lle hynny, byddai traffig a oedd yn teithio ar hyd yr A40 tua'r gorllewin ac yn 
teithio tuag at gogledd Arberth ac i Barc Menter Rush Acre yn cael ei gyfeirio i ddefnyddio’r 
A40 presennol drwy fraich gogledd-orllewinol cylchfan arfaethedig Penblewin.

Byddai modd cael myediad i’r ffordd gyswllt o’r dwyrain ar yr A40 drwy cyffordd newydd 
gyda ynys ffug yn y llain ganol, er mwyn galluogi llif rhydd traffig ar hyd y briffordd tra’n 
galluogi galluogi ardal lloches diogel i gerbydau sy’n troi i’r dde tra’n aros am gyfle i groesi.

Byddai cyffordd tair ffordd arfaethedig Croesffordd Redstone yn darparu mynediad o’r 
B4313 Ffordd Maencoch i’r B4313 Bethesda. Byddai’r rhan o’r A40 ochr ddeheuol Sodston 
Lodge i Gyffordd bresennol Croesfan Maencoch yn cael ei chau. 

Dim ond mynediad i’r gorllewin (dim mynediad i’r dwyrain) i’r A40 arfaethedig fydd ar gael 
o’r heol gyswllt o achos y cyffordd ‘chwith yn unig’. Bydd Pwll/Basn (Pwll C) yn cael ei 
ddarparu i’r gorllewin o’r ffordd gyswllt.

Yn parhau mewn cyfeiriad dwyrainiol o’r gyffordd tair ffordd newydd, byddai'r A40 wedyn 
yn dechrau disgyn ar raddfa fach. Byddai'r lôn sengl yn lledu i adran goddiweddyd 2+1 
tua'r gorllewin. Byddai eiddo wrth Groesffordd Maencoch ar ochr ogleddol y Cynllun a 
Chartref Gofal Blaenmarlais ar yr ochr ddeheuol.  Byddai'r B4313 – Ffordd Maencoch yn 
croesi'r A40 ar bont arfaethedig ac yna'n ymuno â'r rhan o'r A40 wedi'i hisraddio ar ochr 
ddwyreiniol croesffordd presennol Maencoch. Byddai'r rhan o'r A40 wedi'i hisraddio yn dod 
yn ffordd leol ac yn ymestyn o Groesffordd Maencoch i Gylchfan Penblewin. 

Ffigur 7: Cynllun Newydd Heol Maencoch (tua’r gogledd orllewin)

Arberth  
Narberth 
(B4313)

Cartref Gofal Blaenmarlais 
Blaenmarlais Care Home

Sancler (A40 arfaethedig) 
St Clears (proposed A40)

Hen A40 i Benblewin 
Old A40 to Penblewin

Fferm Redstone 
Redstone Farm

Bethesda 
(B4313)

Hwlffordd (A40 arfaethedig) 
Haverfordwest (proposed A40)

Ffigur 8: Trosbont Arfaethedig Ffordd Maencoch (tua’r gorllewin)

Trosbont ar gyfer y B4313 – Ffordd Maencoch (Arberth i Fethesda)
Byddai'r trosbont arfaethedig yn croesi prif linell yr A40 yn union i'r gogledd o Gartref 
Gofal Blaenmarlais; dangosir hyn yn Ffigur 8. Byddai'r trosbont arfaethedig yn cynnal y 
cysylltiad rhwng Arberth a Bethesda, yn ogystal ag eiddo preswyl/amaethyddol ar hyd 
yr A40 presennol. Byddai lled y ffordd yn parhau'n gyson â'r B4313 Ffordd Maencoch a 
byddai llwybr cyfunol 3m newydd i gerddwyr/beicwyr yn cael ei ddarparu ar hyd y trosbont 
ar ei hochr ddwyreiniol. Byddai'r B4313 Ffordd Maencoch yn cysylltu â'r rhan o'r A40 wedi'i 
hisraddio. Byddai pwll/basn lleihau dŵr newydd (Pwll D) yn cael ei ddarparu i'r de o'r man 
lle byddai'r rhan o'r A40 wedi'i hisraddio yn cysylltu â'r B4313 Ffordd Maencoch.  

I’r dwyrain o’r B4313 Ffordd Maencoch a’r trosbont arfaethedig, byddai’r A40 yn parhau i 
wyro’n raddol tua’r chwith i groesi cwrs dŵr bach i’r gogledd o Gartref Gofal Blaenmarlais. 
Yma byddai’r Cynllun yn trosglwyddo’n raddol o gloddiad i arglawdd i groesi coetir ar dir is. 

Wrth yr arglawdd, byddai’r ffordd yn parhau tua’r dwyrain gan groesi dau gwrs dŵr bach. 
Byddai tanffordd yn cael ei chyflwyno ar ochr ddwyreiniol Fferm Blackmoor Hill, a fyddai’n 
cael ei defnyddio fel tanffordd fferm ac i ddarparu mynediad i bwll/basn lleihau dŵr newydd 
(Pwll B).

I’r dwyrain o’r danffordd, byddai’r Cynllun yn troi i’r dde tuag at Gylchfan Penblewin. 

Ffigur 9: Cylchfan newydd Penblewin (tua’r gorllewin) 

Ffigur 10: Traffig ar yr A40 (yn edyrch tua’r dwyrain tuag at Cylchdro Penblewin)

Fferm Penblewin 
Penblewin Farm

Arberth 
Narberth 
(A487)

Hwlffordd 
(A40 arfaethedig) 

Haverfordwest 
(proposed A40)

Gogledd Arberth  
(Redstone) (yr hen A40) 

North Narberth  
(Redstone) (old A40)

Sancler 
(Gwelliannau Llanddewi Felffre) 

St Clears 
(Llanddewi Velfrey Improvements)

Clunderwen 
(A487)

Cylchfan Penblewin
Wrth gylchfan Penblewin, byddai’r Cynllun yn ailymuno â chefnffordd yr A40 wrth y 
gylchfan fwy a gynigiwyd yn flaenorol ar gyfer y cynllun i wella’r A40 rhwng Llanddewi 
Felffre a Phenblewin, sy’n rhan o gyfres ar wahân o Orchmynion Drafft. Byddai’r 
gylchfan fwy yn ymestyn ymhellach i’r gogledd a’r gorllewin na’r un bresennol a byddai’n 
gwasanaethu cefnffordd yr A40, yr A478 a’r ffordd gyswllt ag Ardal Orffwys Penblewin. 
Hefyd, byddai angen chweched fraich ar gyfer ffordd gyswllt fer newydd i’r rhan o’r A40 
wedi’i hisraddio i Groesffordd Maencoch; gwelir hyn yn Ffigur 9. 

Amcangyfrif o’r Gost
Amcangyfrif o gyfanswm cost y Cynllun, yn cynnwys paratoi, goruchwylio, adeiladu a thir 
(ac eithrio TAW a chwyddiant hyd at gwblhad) yw £23m (prisiau Hydref 2018).

Rhoddir dadansoddiad o’r gost amcangyfrifedig yn Nhabl 1.

Elfen Amcangyfrif 
(£000oedd)

Paratoi 489

Goruchwylio 962

Adeiladu 20,697

Tir 890

Cyfanswm (ac eithrio TAW a chwyddiant hyd at gwblhad) 23,021

Tabl 1: Amcangyfrif o’r gost

Y COSTAU7



13Gwelliannau’r A40 Penblewin i Groesffordd Maencoch
Adroddiad Asesu Cynllun Cam 3

ASESIADAU PEIRIANNEG

Safonau Peirianneg
Dyluniwyd y Cynllun yn unol â'r holl bolisïau, cynlluniau a safonau cynllunio cenedlaethol a 
lleol perthnasol. Byddai rhywfaint o ‘Wyro oddi wrth y Safonau’ er mwyn lleihau'r effaith ar  
yr amgylchedd. 

Byddai terfyn cyflymder o 60mya yn cael ei bennu ar gyfer y gefnffordd newydd, gyda 
therfyn cyflymder o 30mya wrth Gylchfan Penblewin. Bydd terfyn cyflymder o 40mya ar yr 
A40 presennol ar ol tynnu statws cefnffordd.

Strwythurau
Byddai angen pump brif strwythur newydd ar hyd y Cynllun, sef:

1.	Cwlfert Cwrs Dŵr (Ch 0+420) – cyfres o 2 cwlfert, un yn rhedeg o dan y ffordd gyswllt 
rhwng y B4313 a’r A40, a’r llall yn rhedeg o dan priffordd yr A40. Bydd y ddau cwlfert yn 
cario’r cynllun dros cwrs ddŵr presennol, tra hefyd yn darparu lliniaru ecolegol ar gyfer 
ystlumod a mamaliaid eraill.

2.	Trosbont Ffordd Maencoch (Ch 0+570) – pont 28m o hyd, 16m o led a 5.3m o uchder  
(yn nhermau cliriad fertigol) a fyddai’n cario’r B4313 Ffordd Maencoch (ffordd un ffrwd 
gyhoeddus â llwybr a rennir i feicwyr  
a cherddwyr) dros y Cynllun.

3.	Cwlfert ecolegol (Ch 0+840) – strwythur 38m o hyd, 2m o led a 3m o uchder I ddarparu 
corridor ecolegol pwysig o un ochr o’r cynllun i’r llall mewn ardal o goedwig sy’n 
sensitive I dderbynyddwyr ecolegol.

4.	Tanffordd gwartheg (Ch 1+150) – strwythur 71m o hyd, 3m o led a 2m o uchder 
I ddarparu mynediad I wartheg a cerbydau bach amaethyddol rhwng dau ardal 
amaethyddol wedi’u gwahanu gan y cynllun. Bydd y strwythur hefyd yn darparu lliniaru 
ecolegol ar gyfer ystlumod a mamaliaid eraill.

5.	Tanffordd Mynediad Fferm (Ch 1+380) - strwythur 96m o hyd, 4m o led a 3.2m o 
uchder a fyddai’n cario’r Cynllun dros gwrs dŵr presennol. Bydd y strwythur hefyd 
yn darparu mynediad I gerbydau mawr amaethyddol rhwng dau ardal amaethyddol 
wedi’u gwahanu gan y cynllun, tra hefyd yn darparu mynediad ar gyfer cadw a chynnal 
pwll gwahanu. Bydd y strwythur hefyd yn darparu lliniaru ecolegol ar gyfer ystlumod a 
mamaliaid eraill.

Seilwaith Cerdded, Beicio a Marchogaeth
Mae dwy hawl dramwy gyhoeddus yn ardal gyfagos y Cynllun. Ni fyddai'r Cynllun yn 
effeithio'n uniongyrchol ar yr un ohonynt. 

Nid oes unrhyw lwybrau troed ar hyd y rhan o'r A40 dan sylw, dim ond llain las (o 
wahanol led) sy'n rhedeg ar ei hyd. Mae hyn er gwaethaf y ffaith bod rhan o'r A40 rhwng 
Cylchfan Penblewin a Chroesffordd Maencoch yn agos at eiddo preswyl a llwybr troed 
cydnabyddedig (hawl dramwy gyhoeddus).

8

Byddai'r Cynllun hwn yn lleihau lefel y traffig ar yr A40 bresennol yn sylweddol. Hefyd, mae 
terfyn cyflymder o 40mya yn cael ei ystyried. Gyda'i gilydd, byddai'r darpariaethau hyn o 
fudd mawr i gerddwyr, beicwyr a marchogwyr ar y ffordd hon. Bydd gwellhad yr hen A40 yn 
cael eu datblygu a’u darparu mewn cytendeb gyda Sir Benfro. 

Ar hyn o bryd, nid oes unrhyw gyfleusterau croesi ar gael ar hyd yr A40 yn ardal y Cynllun. 
Os caiff y cynigion eu cymeradwyo, mae cyfleuster croesi'n cael ei ystyried ar y rhan o'r 
A40 wedi'i hisraddio i'r gorllewin o Fferm Blackmoor Hill. Byddai'r cyfleuster croesi hwn i 
gerddwyr/beicwyr heb reolaeth yn darparu dilyniant i'r llwybr a rennir ar wahân i feicwyr 
a cherddwyr. Byddai trosbont newydd Heol Redstone yn cysylltu'r rhan o'r A40 wedi'i 
hisraddio ag Arberth. Byddai'r llwybr a rennir newydd i feicwyr/cerddwyr yn parhau ar hyd 
traffordd Ffordd Maencoch. 

I'r gogledd o Gylchfan Penblewin, byddai cyfleuster croesi heb reolaeth yn cael ei ddarparu 
ar yr A478. Byddai hyn yn cysylltu'r cyfleusterau i gerddwyr, beicwyr a marchogwyr yn 
y Cynllun â chyfleusterau arfaethedig y Gwelliannau i'r A40 rhwng Llanddewi Felffre a 
Phenblewin. Ceir rhagor o wybodaeth yn Adran 9 am y cynigion i hyrwyddo cyfleoedd 
teithio llesol ar hyd y ffordd bresennol ar ôl i'r Cynllun gael ei adeiladu, gan wella'r 
cyfleusterau i gerddwyr, beicwyr a marchogwyr. 

Defnydd Tir
Byddai angen tua 21.5 hectar o dir ar gyfer y Cynllun. Tir Gradd 3b yw'r rhan fwyaf o'r tir 
yma, h.y. tir amaethyddol o ansawdd cymedrol. Byddai'r Cynllun yn effeithio ar saith busnes 
amaethyddol i raddau gwahanol, yn ystod y cam adeiladu ac ar ôl iddo gael ei gwblhau. 

Byddai angen tua 0.9 hectar o dir dros dro er mwyn ymgymryd â gwaith adeiladu a 
gweithrediadau rheoli traffig dros dro. Nid yw hyn yn cynnwys gwersylloedd adeiladu; nid 
yw manylion y gwersylloedd hyn yn hysbys. Byddai'r ardaloedd hyn yn cael eu defnyddio 
yn ystod y cam adeiladu yn ôl yr angen, cyn iddynt gael eu dychwelyd i'w defnydd 
gwreiddiol a chael eu trosglwyddo'n ôl i'r tirfeddianwyr. 

Bydd angen hawl mynediad ac ail-fynediad i ryw 1.2 ha o dir er mwyn adeiladu a cynnal a 
chadw asedau’r briffordd fel ffensys mamaliaid, nodweddion draeniad ac ati.

Amodau Tir
Cynhaliwyd ymchwiliad tir er mwyn llywio'r gwaith o ddylunio'r Cynllun a sicrhau bod 
dyluniad y strwythurau a'r cloddwaith yn briodol i'r ddaeareg a'r amodau tir presennol.

Craig ysig yw'r ddaeareg islaw aliniad y Cynllun yn bennaf, ond mae haen o ddyddodion 
arwynebol yn goruchwylio’r graig yn rhan ganolog y Cynllun. Carreg laid yw'r graig yn 
bennaf, ond mae rhai ardaloedd lle ceir lleidfaen a thywodfaen. Mae'r ychydig fetrau cyntaf 
o graig islaw arwyneb y ddaear wedi'u herydu i glai neu raean. Disgwylir y bydd dŵr daear 
yn agos at yr arwyneb islaw'r Cynllun. 

Gwyddys fod camau sylweddol o blygu ac ymdorri wedi digwydd yn yr ardal gyda nifer  
o synclinau ac anticlinau yn agos at y Cynllun. Mae hyn yn egluro'r gwahanol dopograffeg 
ar hyd aliniad y Cynllun a'r angen am nifer  
o gloddiadau ac argloddiau i gefnogi'r briffordd newydd. 

Byddai angen cloddio deunydd er mwyn darparu'r cloddiadau arfaethedig ar hyd y Cynllun. 
Byddai'r deunydd hwn yn cael ei ddefnyddio i godi'r argloddiau arfaethedig lle bo modd. 

Byddai'r Cynllun yn gwneud y canlynol: ailddefnyddio cymaint o'r deunydd a gloddiwyd â 
phosibl er mwyn lleihau'r angen i fewnforio, lleihau'r gwastraff a gynhyrchwyd a lleihau'r 
angen i symud deunyddiau (gwastraff ac adeiladu) ar y rhwydwaith ffyrdd lleol.

Tir amaethyddol yw'r aliniad arfaethedig yn bennaf, a hynny'n hanesyddol. O ganlyniad, 
ystyrir bod y risg o ddod o hyd i ffynonellau posibl o halogi yn fach. 

Systemau draenio
Byddai systemau draenio'r ffordd yn cynnwys draeniau hidlo cyfunol mewn trychiadau a 
systemau draenio cwrb-a-gyli ar argloddiau. Byddai'r systemau hyn yn casglu'r dŵr wyneb 
ac yn cludo'r llif drwy bibellau i mewn i'r pyllau/basnau lleihau dŵr. Byddai'r dŵr yn cael 
ei hydreiddio i'r tir lle bo modd. Lle yr ystyrir bod y cyfraddau hydreiddio'n rhy isel, byddai 
dyfeisiau atal llif yn y pyllau/basnau yn lleihau'r gyfradd gollwng i gyrsiau dŵr yn unol â 
chyfraddau dŵr ffo tir glas. Bydd y pyllau/basnau hefyd yn helpu i reoli'r risg o lygredd dŵr 
o'r briffordd. 

Byddai'r cyrsiau dŵr presennol yn cael eu cynnal drwy godi nifer o gwlfertau traws o dan  
y Cynllun. 

Mae astudiaethau llifogydd ac asesiadau risg wedi dod i'r casgliad na fyddai'r Cynllun 
arfaethedig yn creu mwy o risg o lygredd na llifogydd.

Goleuadau Ffordd
Ni fyddai rhan newydd arfaethedig y gefnffordd fel arfer yn cael ei goleuo â goleuadau 
ffordd, ond byddai goleuadau ffordd yn cael eu darparu wrth Gylchfan fwy Penblewin. 
Gwnaed cais i Wyro oddi wrth y Safonau er mwyn lleihau effeithiau amgylcheddol y 
Cynllun, tra’n sicrhau bod rhychwant y goleuadau ffordd yn unol.l â chylchfannau eraill ar 
hyd yr A40 rhwng Hwlffordd a Sanclêr.

Cyfleustodau Cyhoeddus
Ymgynghorwyd â holl berchenogion a gweithredwyr y gwahanol gyflenwadau dŵr, cyfarpar 
nwy, llinellau telathrebu a llinellau trydan er mwyn canfod sut y byddai'r Cynllun yn effeithio 
ar eu hoffer a rhoi cyfle iddynt gynllunio unrhyw wyriadau sydd eu hangen.

Adeiladu
Os bydd Gweinidogion Cymru yn penderfynu bwrw ymlaen â'r Cynllun, bwriedir i'r gwaith 
adeiladu ddechrau yn y Hydref 2021, a disgwylir iddo gael ei gwblhau ymhen 12 mis. Ar ôl 
i'r gwaith adeiladu ddod i ben, byddai'r gwaith ôl-ofal ar y tir a'r agweddau amgylcheddol 
yn cael eu rheoli gan y contractwr am bum mlynedd. 

Ar ddechrau'r gwaith adeiladu, byddai ffensys yn cael eu codi o amgylch y safle a byddai'r 
gwaith o glirio'r safle yn dechrau. Byddai ffyrdd mynediad y prif safle yn cael eu lleoli wrth 
bob cyffordd a byddai'r defnydd o'r rhwydwaith ffyrdd lleol yn cael ei gyfyngu yn unol â 
Chynllun Rheoli Traffig y safle.

Byddai'r mwyafrif o'r cloddwaith yn cael ei flaenoriaethu yn ystod Gwanwyn 2022, gyda 
phalmentydd y brif linell yn cael eu cwblhau yn ystod Hydref 2022. Byddai'r gwaith o godi 
Trosbont y B4313 yn dechrau yn ystod Hydref 2021. Byddai’r tanffyrdd eraill yn a byddai'r 
tanffordd arall yn cael ei hadeiladu yn ystod 2022. 

Byddai’r traffig adeiladu yn cael ei reoli er mwyn tarfu cyn lleied â phosibl ar y cyhoedd 
sy’n teithio a busnesau. Byddai’r gwaith rheoli traffig yn cael ei gyfyngu i’r cysylltiadau â’r 
rhwydwaith presennol wrth Gylchfan Penblewin, Heol Redstone a clwm yr heol yn gyfagos 
i fynediad yr eiddo a elwir Jacob’s Park. Caiff Sir Benfro eu cynghori ynglyn a manylion 
Rheoli Traffic, yn enwedig ynglyn ag ardal Croesffordd Maencoch ac adeiladu’r  
trosbont newydd.

Byddai'r rhan fwyaf o'r Cynllun yn cael ei adeiladu all-lein. Byddai'r ffordd bresennol  
yn cael ei hisraddio a byddai'r cyfrifoldeb amdani yn cael ei drosglwyddo o Weinidogion 
Cymru i Gyngor Sir Penfro, sef yr awdurdod priffyrdd lleol. 

Mae terfyn cyflymder, iw ddisgyn i 40mya, yn cael ei ystyried ar hyd y rhan hon yn unol a’r 
terfyn cyflymder ar y B4313 Ffordd Maencoch. Byddai hyn yn darparu llwybr cyfleus a  
diogel i gerddwyr, beicwyr a marchogwyr rhwng Cylchfan Penblewin a throsbont  
Ffordd Maencoch. 

Mae opsiynau wedi'u hystyried i wella'r rhan hon o'r ffordd mewn perthynas â theithio 
llesol. Gallai'r cynigion hyn gynnwys darparu llwybr a rennir ar wahân i feicwyr a cherddwyr 
ar hyd y rhan o'r A4 wedi'i hisraddio rhwng Cylchfan Penblewin a phen deheuol trosbont 
Ffordd Maencoch. Gellir gwahanu’r llwybr newydd a rennir can feicwyr a cerddwyr oddi 
wrth oddi wrth y briffordd gan lain las 1.5m. Byddai hyn yn darparu clustogfa i'r cerddwyr/
beicwyr rhag y briffordd. Byddai'r rhan o'r A40 wedi'i hisraddio yn parhau'n 7.3m o led. 
Bydd gwellhad yr hen A40 yn cael eu datblygu a’u darparu mewn cytendeb gyda Sir 
Benfro.

Wrth Gylchfan Penblewin, byddai'r ffordd bresennol yn uno â chylchfan fwy newydd gyda 
braich ychwanegol. 

Byddai'r ffordd bresennol, o Gyffordd Croesffordd Maencoch i'r man lle mae'n uno â'r 
briffordd arfaethedig, i'r de o Sodston Lodge, yn cael ei chau a byddai'r rhan segur o'r 
gerbytffordd yn cael ei chynnwys yng nghynigion tirlunio'r Cynllun. 

BETH SY’N DIGWYDD I’R FFORDD BRESENNOL?9

ASESIAD TRAFFIG AC ASESIAD ECONOMAIDD

Modelu Trafnidiaeth 
Pennwyd manteision y ffordd osgoi arfaethedig o ran amseroedd teithio drwy gymharu'r 
amodau traffig gyda'r Cynllun a hebddo. 

Mae'r holl fethodoleg a ddefnyddiwyd yn cydymffurfio â'r safonau technegol a'r canllawiau 
a nodir yn y Llawlyfr Dylunio ar gyfer Ffyrdd a Phontydd a'r Canllawiau ar Ddadansoddi 
Trafnidiaeth a gyhoeddwyd gan yr Adran Drafnidiaeth (WebTag) a Llywodraeth Cymru 
(WelTAG).

Defnyddiwyd amrywiaeth o ddata traffig i ddatblygu model blwyddyn sylfaen (2019), er 
enghraifft cofnodion cyfweliadau, nifer yr achosion o droi wrth gyffyrdd, nifer y cysylltiadau 
awtomatig dros dro a pharhaol, a data amseroedd aros o ddata tracio GPS. 

Datblygwyd modelau rhagamcanu 'Gyda'r Cynllun' a 'Heb y Cynllun' er mwyn asesu'r 
effaith yn ystod y cyfnodau canlynol:

•	 Y Flwyddyn Gyntaf – 2022;

•	 Y Flwyddyn Dylunio – 2037; 

•	 Blwyddyn olaf y cyfnod rhagamcanu – 2052.

Dangosir y traffig dyddiol cyfartalog blynyddol rhagamcanol mewn lleoliadau allweddol yn 
Tabl 2.

Tabl 2: Llifau Traffig Rhagamcanol

Lleoliad Cyfeiriad

Y Flwyddyn Gyntaf  
2022

Y Flwyddyn Dylunio  
2037

Heb y 
Cynllun

Gyda’r 
Cynllun

Heb y  
Cynllun

Gyda’r 
Cynllun

Rhan bresennol yr 
A40 i’r Gorllewin 
o Groesffordd 
Maencoch 

Tua’r dwyrain 5,660 5,660 6,360 6,360

Tua’r gorllewin 5,910 5,900 6,660 6,670

Rhan bresennol 
yr A40 rhwng 
Penblewin a 
Chroesffordd 
Maencoch 

Tua’r dwyrain 6,150 1,180 6,950 1,330

Tua’r gorllewin 6,100 970 6,920 1,140

Rhan arfaethedig 
yr A40 rhwng 
Penblewin a 
Chroesffordd 
Maencoch 

Tua’r dwyrain - 4,970 - 5,610

Tua’r gorllewin - 5,090 - 5,780

Ffordd gyswllt 
arfaethedig 
rhwng yr A40 
a Chroesffordd 
Maencoch 

Tua’r dwyrain - 690 - 750

Tua’r gorllewin - 810 - 900

10

Tabl 3: Dangosyddion perfformiad economaidd (Prisiau 2010, wedi’u gostwng i 2010, £000)

Elfen Amcangyfrif 
(£000 oed)

Gwerth Presennol y Buddion (PVB) 4,240

Gwerth Presennol y Costau (PVC) 15,743

Gwerth Presennol Net (NPV = PVB - PVC) -11,503

Cymhareb Costau a Buddion (BCR = PVB / PVC) 0.27

Perfformiad Economaidd
Aseswyd perfformiad economaidd y Cynllun drwy gymharu costau’r Cynllun â’r 
buddiannau ariannol y gellid eu cyflawni. Mae’r costau’n cynnwys y costau adeiladu 
sylfaenol, sydd wedi’u haddasu ar gyfer risg a thuedd optimistiaeth (tuedd systematig i 
danamcangyfrif costau’r Cynllun). Mae’r buddiannau’n deillio o leihau amseroedd teithio, 
arbed costau gweithredu cerbydau, lleihau nifer y damweiniau ar y ffyrdd, yn ogystal â’r 
effeithiau ar nwyon tŷ gwydr, ansawdd aer a sŵn. Caiff buddiannau cymharol y Cynllun 
eu hasesu dros gyfnod arfarnu 60 blynedd. Ceir crynodeb o berfformiad economaidd y 
Cynllun yn Nhabl 3.

Yn y lleoliad hwn yng Ngorllewin Cymru, mae'r A40 yn rhan o'r Rhwydwaith Trafnidiaeth 
Traws-Ewropeaidd ac yn gyswllt hollbwysig rhwng Iwerddon, De Cymru, De Lloegr a 
chyfandir Ewrop. Mae gan y rhan hon o'r A40 swyddogaeth economaidd a chymdeithasol 
bwysig drwy ddarparu mynediad i gyflogaeth a gwasanaethau. Byddai'r Cynllun yn gwella 
hygyrchedd i ardaloedd cyflogaeth, gan gynnwys y rhai hynny yn Aberdaugleddau, Doc 
Penfro ac Ardal Fenter Dyfrffordd y Ddau Gleddau. Byddai gwella'r gallu i gael gafael ar 
gyfleoedd cyflogaeth a'r amodau ar gyfer cludo pobl a nwyddau ar hyd llwybr strategol y 
Rhwydwaith Trafnidiaeth Traws-Ewropeaidd yn helpu pobl a busnesau i ysgogi ffyniant a 
lleihau anghydraddoldeb. 

Byddai'r Cynllun arfaethedig yn darparu ffordd o ansawdd uchel wedi'i hadeiladu'n unol 
â'r safonau modern, a hynny yn lle un o rannau gwaethaf y Rhwydwaith Trafnidiaeth 
Traws-Ewropeaidd yn y DU. Byddai'r gwelliannau'n lleihau'r rhwystrau gwirioneddol a 
chanfyddedig presennol i fuddsoddi yn y rhanbarth. Byddai'n cynnig cysylltiad gwell â 
chymunedau ac ardaloedd cyflogaeth allweddol yn y de-orllewin, gan ffurfio rhan o'r 
gwelliannau ehangach i'r A40, sydd o bwys strategol i Lywodraeth Cymru. 

Felly, er gwaethaf Cymhareb Cost a Budd isel, byddai'r Cynllun yn ychwanegu 
cydnerthedd at y rhwydweithiau cefnffyrdd a ffyrdd lleol, gan leihau nifer yr achosion o 
wahanu cymunedau o ganlyniad i'r gefnffordd a chynnig mynediad dibynadwy i gyflogaeth 
a gwasanaethau ar gyfer cymunedau lleol a thwristiaid.



20Gwelliannau’r A40 Penblewin i Groesffordd Maencoch
Adroddiad Asesu Cynllun Cam 3

BETH SY’N DIGWYDD 
NESAF?

Gall unrhyw unigolyn neu sefydliad wrthwynebu neu gefnogi'r Gorchmynion Statudol drafft, 
awgrymu dewisiadau amgen i'r Gorchmynion hynny, neu wneud sylwadau ar y Datganiad 
Amgylcheddol a/neu'r Datganiad i Lywio Asesiad Priodol.

Yn dibynnu ar nifer y gwrthwynebiadau a'r sylwadau a geir i'r Gorchmynion Statudol  
drafft, a'u natur, mae'n bosibl y caiff Ymchwiliad Lleol Cyhoeddus ei gynnal gerbron 
Archwilydd annibynnol.  

Yn achos Ymchwiliad o'r fath, byddai pawb sydd wedi ymateb fel arfer yn cael eu hysbysu 
o fewn pedair wythnos i ddiwedd y cyfnod gwrthwynebu a byddai'r Ymchwiliad yn cael ei 
gynnal o fewn 22 wythnos i'r hysbysiad hwnnw. Byddai manylion llawn yr Ymchwiliad yn 
cael eu cadarnhau, a byddai hysbysiadau'n cael eu cyhoeddi yn y wasg leol. 

Byddai copi o bob gohebiaeth yn cael ei anfon at yr Arolygydd ac yn cael ei gadw yn 
Llyfrgell yr Ymchwiliad, a fyddai ar gael i'r cyhoedd.  Byddai unrhyw gynigion amgen 
dichonadwy a gafwyd o fewn terfyn amser (i'w bennu) yn cael eu cyhoeddi yn yr 
Hysbysiad o Ymchwiliad Cyhoeddus. 

Dyma Raglen Llywdraeth Cymru:

Gweithgarwch Dyddiadau 
Allweddol Beth Mae Hyn yn ei Olygu?

Cyhoeddi Gorchmynion 
drafft a Datganiad 
Amgylcheddol

Mehefin 2020 Byddai’r rhain yn nodi’r tir y byddai ei angen 
er mwyn adeiladu’r cynllun a’r gwaith lliniaru 
amgylcheddol a fyddai’n gysylltiedig â hynny. 
Byddent yn nodi ffyrdd mynediad lleol a 
darpariaeth Ffyrdd Mynediad Preifat. Yna 
byddai’r cyhoedd yn cael cyfle i wrthwynebu 
neu gefnogi’r Cynllun yn ffurfiol, neu awgrymu 
cynigion amgen.

Ymchwiliad Cyhoeddus 
Posibl

Hwyr 2020 / 
Cynnar 2021

Pe bai angen cynnal Ymchwiliad Cyhoeddus, 
byddai Arolygydd annibynnol yn clywed 
tystiolaeth gan bartïon â buddiant a 
rhanddeiliaid yn gyhoeddus. Byddai’r 
Arolygydd yn gwneud argymhellion i 
Weinidogion Cymru o ran y ffordd ymlaen.

Penderfyniad 
Gweinidogion Cymru i 
wneud y Gorchmynion

Gwanwyn 
2021

Byddai Gweinidogion Cymru yn penderfynu a 
ddylid gwneud Gorchmynion Statudol a bwrw 
ati i adeiladu’r prosiect.

Penodi Contractwr 
Dylunio  
ac Adeiladu

Haf 2021 Byddai’r Contractwr a fyddai’n ymgymryd â’r 
gwaith dylunio manwl a’r gwaith adeiladu yn 
cael ei benodi gan Lywodraeth Cymru.

Dechrau’r Gwaith 
Adeiladu ar y Safle

Hydref 2021 Byddai gwaith yn dechrau i adeiladu’r rhan 
newydd o’r gefnffordd.

Y Gwelliannau i’r A40  
yn Agor Diwedd 2022 Byddai’r rhan o’r ffordd wedi’i gwella yn agor 

i’r cyhoedd.

11

Gellir gweld yr holl ddogfennau a gwybodaeth sydd ar gael ar wefan y cynllun: 

https://llyw.cymru/gwelliannaur-a40-penblewin-i-groesffordd-maencoch-trosolwg  

Gellir gweld copïau o’r Gorchmynion drafft, y cynlluniau a’r map cysylltiedig, y Datganiad 
Amgylcheddol, y Crynodeb Annhechnegol, yr Hysbysiad Penderfynu a’r Adroddiad Asesu 
Cynllun Cam 3, yn rhad ac am ddim yn unrhyw rai o'r man adneuo a rhestrwyd o dan. 

O achos cyfyngiadau cadw pellter cymdeithasol Covid-19, nodwch fod hi ddim yn bosib 
archwilio’r dogfennau yn Neuadd y Frenhines heb gymeradwyo ymlaen llaw. I drefnu i 
archwilio’r dogfennau, cysylltwch gyda Swyddog Cyswllt y Cyhoedd y Cynllun os gwelwch 
yn dda.

Swyddog Cyswllt y Cyhoedd: 
Martin Gallimore 
Ffon: 07923 887119 
Ebost: a40enquiries@arup.com 

Man Adneuo: 
Neuadd y Frenhines 
44 Stryd Fawr 
Arberth 
SA67 7AS

Gellir cael copïau ychwanegol o’r wybodaeth gyhoeddedig gan Lywodraeth Cymru.

Pe baech yn dymuno cefnogi’r Gorchmynion Statudol drafft neu’u gwrthwynebu, rhoi 
cynnig amgen gerbron, neu gynnig sylw ar y Datganiad Amgylcheddol, dylech ysgrifennu 
at Lywodraeth Cymru yn y cyfeiriad isod, gan ddyfynnu’r rhif cyfeirnod qA1397254. 

Y Gangen Gorchmynion,  
Trafnidiaeth,  
Adran Seilwaith yr Economi,  
Llywodraeth Cymru,  
Parc Cathays,  
Caerdydd, CF10 3NQ

Dylid anfon pob ymateb i gyrraedd Llywodraeth Cymru erbyn 9 Medi 2020, fan bellaf.

EICH BARNAU

RHAGOR O WYBODAETH12

13

https://llyw.cymru/gwelliannaur-a40-penblewin-i-groesffordd-maencoch-trosolwg


22Gwelliannau’r A40 Penblewin i Groesffordd Maencoch
Adroddiad Asesu Cynllun Cam 3

SAFETY, HEALTH AND ENVIRONMENTAL
INFORMATION

In addition to the hazards/risks normally associated with the types of work
detailed on this drawing, note the following significant residual risks
(Reference shall also be made to the design hazard log)
Construction

None

None

None

Maintenance / Cleaning

Use

Decommissioning / Demolition

None

(c) Crown Copyright and database right 2017.  Ordnance Survey 0100031673.  Welsh Government.
(c) Hawfraint a hawliau cronfa ddata'r Goron 2017.  Rhif Trwydded yr Arolwg Ordnans 0100031673
Natural Resources Wales information © Natural Resources Wales and Database Right. All rights Reserved.
Contains public sector information licensed under the Open Government Licence v2.0 0 200 Meters

SAFETY, HEALTH AND ENVIRONMENTAL
INFORMATION

In addition to the hazards/risks normally associated with the types of work
detailed on this drawing, note the following significant residual risks
(Reference shall also be made to the design hazard log)
Construction

None

None

None

Maintenance / Cleaning

Use

Decommissioning / Demolition

None

(c) Crown Copyright and database right 2017.  Ordnance Survey 0100031673.  Welsh Government.
(c) Hawfraint a hawliau cronfa ddata'r Goron 2017.  Rhif Trwydded yr Arolwg Ordnans 0100031673
Natural Resources Wales information © Natural Resources Wales and Database Right. All rights Reserved.
Contains public sector information licensed under the Open Government Licence v2.0 0 200 Meters

